
Numri i lëndës: 2024:062125 

Datë: 08.03.2024 

Numri i dokumentit:     05426843 

C.nr.1163/24 

GJYKATA THEMELORE NË MITROVICË – Departamenti i Përgjithshëm, Divizioni 

Civil, me gjyqtarin Nderim Musa, në çështjen juridike kontestimore të propozueses S.P., nga 

Mitrovica, të cilën e përfaqëson sipas autorizimit Zyra Juridike “Muzliukaj”, me seli në 

Mitrovicë, ndaj kundër kundërpropozuesve R.Sh., nga Mitrovica, me vendbanim në Francë, në 

adresën “....”, dhe N.D., nga Mitrovica, me vendbanim në Francë, në adresën “...., me objekt 

kontesti, caktim i masës së përkohshme të sigurisë, vlera e kontestit 14,000.00 Euro, jashtë 

seance, me datë 08.03.2024, mori këtë:  

A K T V E N D I M 

REFUZOHET NË TËRËSI propozimi i paditëses S.P., nga Mitrovica, me të cilën ka kërkuar 

që të CAKTOHET MASA E PËRKOHSHME E SIGURIMIT dhe t’i NDALOHET 

kundërshtarëve të sigurimit R.Sh., dhe N.D., që të dy nga Mitrovica, shitja ose tjetersimi apo 

ngarkimi me çfarëdo barre paluajtshmërinë e regjistruar si ngastër kadastrale P-...., me sipërfaqe 

prej 150m2, në vendin e quajtur Ul. .... 19, ZK Mitrovicë, e regjistruar në certifikatën nr....., të 

datës 23.05.2022, dhe të DETYROHEN Zyra Kadastrale në Komunën e Mitrovicës dhe Shërbimi 

Noterial në ...., që ndalimin nga paragrafi I të këtij dispozitivi ta evidentojnë në regjistrat përkatës 

të tyre, SI I PABAZUAR.   

A r s y e t i m 

Propozuesja S.P., nga Mitrovica, me date 23.02.2024, përmes të autorizuarit të saj, ka paraqitur 

propozim për caktimin e masës së përkohshme të sigurisë, ndaj kundërpropozuesve R.Sh., nga 

Mitrovica, me vendbanim në Francë, dhe N.D., nga Mitrovica, me vendbanim në Francë, me të 

cilën ka kërkuar që kundërshtarëve të sigurimit, t’iu ndalohet shitja ose tjetersimi apo ngarkimi 

me çfarëdo barre paluajtshmërinë e regjistruar si ngastër kadastrale P-...., me sipërfaqe prej 

150m2, në vendin e quajtur Ul. ...., ZK Mitrovicë, e regjistruar në certifikatën nr. ...., të datës 

23.05.2022. 

Ka shtuar se kundërpropozuesit i kanë marrë parat nëpërmjet xhirollogarisë, mirëpo nuk kanë 

bërë bartjen në emrin propozueses, duke dyshuar tani se mos kundërpropozuesit po tjetërsojnë 

paluajtshmërinë te persona të tjerë. 

Gjykata shqyrtoi me kujdes propozimin e paditëses për masën e përkohshme të sigurimit dhe pas 

analizimit të provave materiale të cilat gjenden në shkresat e lëndës, ka ardhur në përfundim se 

propozimi i propozueses për caktimin e masës së përkohshme të sigurimit, nuk është i bazuar.  

Me nenin 306 paragrafi 1 të LPK-së, përcaktohet se: “Me propozim të propozuesit të sigurimit 

të paraqitur me propozim për caktimin e masës së sigurimit gjykata mund ta caktojë masën e 

përkohshme të sigurimit pa njoftim dhe dëgjim paraprak të kundërshtarit të sigurimit, po që se 

propozuesi i sigurimit e bënë të besueshëm pretendimin se masa e sigurimit është e bazuar dhe 

urgjente dhe se me veprim ndryshe do të humbte qëllimi i masës së sigurimit”, ndërsa me 

paragrafin 2 përcaktohet se: “Vendimin nga paragrafi 1 të këtij neni gjykata ia dërgon 

kundërshtarit të sigurimit menjëherë. Kundërshtari i sigurimit brenda afatit prej tre (3) ditësh 

në përgjigjen e tij mund t’i kontestojë shkaqet për caktimin e masës së përkohshme të sigurimit, 

e pas kësaj gjykata duhet të caktojë seancë në tri ditët e ardhshme. Përgjigja e kundërshtarit të 

sigurimit duhet të përmbajë pjesën arsyetuese”. 

Me nenin 297 paragrafi 1 pika a) dhe b) e LPK-së, përcaktohet se: “Masa e sigurimit mund të 

caktohet: a) në qoftë se propozuesi i sigurimit e bënë të besueshme ekzistimin e kërkesës apo të 

së drejtës subjektive të tij , dhe b) në qoftë se ekziston rreziku se pa caktimin e masës së këtillë 

pala kundërshtare do të mund ta pamundësonte apo vështirësonte dukshëm realizimin e kërkesës, 

sidomos me tjetërsimin e pasurisë së vet, me fshehjen e saj, me ngarkimin apo me ndonjë mënyrë 

tjetër, me të cilën do ta ndryshonte gjendjen ekzistuese të gjërave, ose në ndonjë mënyrë tjetër 

do të ndikonte negativisht në të drejtat e propozuesit të sigurimit”. 

Me nenin 300 paragrafi 1 pika a) e LPK-së, përcaktohet se: “Për sigurimin e kërkesës së drejtuar 

kah sendi i caktuar apo kah një pjesë e tij mund të caktohen këto masa sigurimi: a) ndalimi 

kundërshtarit të sigurimit që ta tjetërsojë, fshehë, ngarkojë apo disponojë me pasurinë kah e cila 

është drejtuar kërkesa. Ky ndalim do të evidentohet në regjistrin publik përkatës”. 

Me nenin 304 paragrafi 3 të LPK-së, përcaktohet se: “Në propozimin për caktimin e masave të 

sigurimit propozuesi i sigurimit duhet ta tregojë në të kërkesën, për sigurimin e të cilës bënë 

propozim, masën e sigurimit që e propozon, mjetet dhe objektin e masës të sigurimit. Në 

propozim duhet të tregohen edhe faktet mbi të cilat mbështetet kërkesëpadia, si dhe të 

propozohen mjetet provuese me të cilat mund të provohen pretendimet e parashtruara në 

propozim. Propozuesi i sigurimit ka për detyrë, po që se ka mundësi, që mjetet provuese t’ia 

bashkangjitë propozimit”. 

Gjykata vlerëson së propozimi për masë të përkohshme të sigurisë duhet të refuzohet për faktin 

së propozuesja e sigurimit ka dështuar ta bëjë të besueshëm kërkesën e padisë së mundshme dhe 

gjithashtu ka dështuar ta bëjë të besueshme së ekziston rreziku së pa caktimin e masë së këtillë 

palët kundërshtare do të mund të pamundësonin apo vështirësonin dukshëm realizimin e kërkesës 

së propozueses të sigurimit siç parashihet me dispozita e neni 297.1 nën (a) dhe (b) të LPK-së. 

Gjykata ka vlerësuar së propozimi për masë të përkohshme i referohet masave nga nenit 300 i 

Ligjit për Procedurën Kontestimore, e që në rastin konkret në kuptim të dispozitës së nenit neni 

297.1 nën (a) dhe (b) të LPK-së, propozuesi i sigurimit ka dështuar ta bëjë të besueshme kërkesën 

e padisë. 

Nga të cekurat u vendos si në dispozitiv të këtij aktvendimi. 

GJYKATA THEMELORE NË MITROVICË 

Departamenti i Përgjithshëm – Divizioni Civil 

C.nr.1163/24, të datës 08.03.2024 

 

                                                                                                                      Gjyqtari  

Nderim Musa 

 

____________ 

 

KËSHILLË JURIDIKE: kundër këtij aktvendimi, në kuptim të nenit 310.5 të LPK-së, nuk 

është e lejuar ankesa.  

 


